
 In today’s complex world, the number of information attacks 
is growing, and providing objective information is a priority. 
This applies primarily in the case of a conflict of political 
interests between different countries. Therefore, the main goal 
is to ensure peace and security in our country, to provide our 
people with comprehensive and reliable information. 

Ишончли ахборот, оммавий тартибсизликларнинг 
олдини олишнинг кафолатидир 
 

  АННОТАЦИЯ  
Калит сўзлар: 
глобаллашув жараёни, 
ахборот асри,  
сиёсий манфаатлар, 
блогерлик фаолияти. 

 Ҳозирги мураккаб даврда ахборот хуружи ортиб 
бормоқда, айниқса, сиёсий манфаатлар тўқнашувида  
холис ахборотни таъминлаш устувор вазифа саналади. 
Юртимизда амалга оширилган ишлар тинчлик ва хавфсиз-
ликни таъминлаш, халқимизни ишончли ахборат билан 
таминлаш бизнинг бош мақсадимиздир. 

 

Достоверная информация – залог предотвращения 
массовых беспорядков 
 

  АННОТАЦИЯ  
Ключевые слова: 
процесс глобализации, 
информационный век, 
политические интересы, 
блогерская деятельность. 

 В современном сложном мире, количество 
информационных атак растет, и предоставление 
объективной информации является приоритетом. Это 
касается в первую очередь, в случае конфликта 
политических интересов между различными странами. 
Поэтому, – главная цель – обеспечить мир и безопасность в 
нашей стране, обеспечить наш народ, всеоблемющей и 
достоверной информацией. 

“Айни вақтда барчамиз бир ҳақиқатни 
унутмаслигимиз зарур: ахборот Майдонидаги турли 
баҳс ва тортишувлар, аввало, ҳаққонийлик ва холислик 
тамойилларига асосланиши, қонун ва одоб қоидалари 
доирасида бўлиши, шахсий ғараз ва хусуматга, сохта 
обрў орттириш усулига айланиб кетмаслиги, инсон 
шахси ва шаънини таҳқирлашдан йироқ бўлиши, бундай 
салбий ҳолатларга бизнинг медиа майдонимизда 
мутлақо ўрин бўлмаслиги керак”. 

Ш.М. Мирзиёев 
 
Бугунги кунда юртимизда инсон ва унинг манфаатлари ҳар нарсадан устун 

тамойили асосида халқ давлат идораларига эмас, давлат идоралари халқимизга 
хизмат қилиши керак тамойили асосида катта ислоҳотлар амалга оширилмоқда, 
жумладан, давлат ва маҳаллий ташкилотларда ҳужжатлар алмашувини электрон-
лаштириш ортиқча қоғозбозликдан воз кечиш орқали узундан узун навбатларни 
олдини олиш. Керакли маълумотларни олишда ҳудудларда ташкил этилган давлат 
хизматлари маркази фаолият олиб бормоқда, бундан ташқари, халқимизни 
қийнаётган муаммолар ва талаб-таклифларни инобатга олиш мақсадида 
президент виртуал портали, халқ қабулхоналари ва бош вазир қабулхоналари 
фаолияти йўлга қўйилган бўлиб, улар узлуксиз фаолият олиб бормоқда. 
Қолаверса, демократик ислоҳотларга натижасида сўз эркинлиги фикр мустақил-
лиги ифода этиш ҳуқуқи берилди, бунинг натижасида ҳар ким ўз фикрини ифода 
қилиш имкониятига эга бўлди. 

 Бугунги мураккаб даврда дунёда кечаётган қуролли тўқнашувлар этник ва 
ирқий муаммолар кишини ташвишга солади. Айниқса, миллат, элат ва ирқ 
танламайдиган терроризм балоси, “оммавий маданият” бир жинсли шахслар 
ўртасида никоҳлар тарғиботининг авж олиши, жамиятимизга бундай ёт унсурлар-
нинг таъсири ортиб бормоқда. Айрим инсонларнинг ўзлари билмаган ҳолларда 
тарғибот қуролига айланиши кишини ташвишга солади. Энг даҳшатлиси, бу 
ахборот асрида бўлиб, ахборот маълумотларини узатишда нохолис ёритиш ва 
сохта маълумотлар тайёрлаш, манфаатлар тўқнашуви каби сиёсий мақсадларни 
ўзида ифода этмоқда. Айниқса, сиёсий ижтимоий ва иқтисодий билимларга эга 
бўлмасдан ёки фаолиятига оид мутахассислик тажрибасига эга бўлмаган 
фуқароларимиз блогерлик фаолияти билан шуғулланмоқдалар. Ташқи кучлар 
бундан фойдаланиб, айрим “блогерлик фаолиёти” билан шуғулланувчи шахс-
лардан сиёсий мақсадларни амалга оширишда қурол сифатида фойдаланмоқда. 
Натижада, давлатнинг халқи учун қилаётган ижобий ислоҳотларини салбий 
тарғиб қилиш каби фаолиятлар учрамоқда. Бундай камчиликлардан сиёсий 
муаммо сифатида ишлов берилиб, жамиятда давлат ва халқ ўртасидаги ишончни 
йуқ қилиш каби ҳаракатлар ахборот узатилиши орқали амалга оширилмоқда. 

Ҳозирги мураккаб даврда давлатларни босиб олиш учун, қўшин тортиб 
қириш шарт эмас. Сабаби, минглаб қўшин вазифасини “оммавий ахборот” 
вакиллари бажармоқда. Биргина ғаразли мақсадлар учун тарқалган ахборот 
халқнинг ўз давлатига ишончсизлик кўзи билан қарашга ундамоқда.  

Жумладан, Ливиядаги ҳолатлар мисолида бундай ҳолатларни кўришимиз 
мумкин, 1979–2011 йилларда мамлакат раҳбари бўлган ватанпарвар Муаммар 
Каддафининг ўз халқи томонидан ўлдирилиш ниқобида кўришимиз мункин. 
Ҳозирги Ливия халқи нима сабабдан бундай қилгани, ёлғон ва асоссиз 
маълумотларга ишониб қолганини минг афсуслар билан кўз ёш билан ёдга олади. 
Мисол учун, олдинги Ливия ва ҳозирги Ливиянинг турмуш даражасини таққослаб 
кўришимиз хам мумкин. Бугунги Ливия халқи Муаммар Каддафи даврини хақиқий 
Ливиянинг олтин даври деб таърифлайдилар. Ҳозирги Ливия халқини турмуш 
шароитини барчамиз кўриб турибмиз. 

Яна бунга ўхшаган бошқа кўплаб давлатлар ва минтақалар мисолида 
келтиришимиз мумкин. Ўрта Осиё минтақаси азалдан ўзининг табиий ресурслари 
ва имкониятлари билан ёвуз кучлар диққат марказида бўлиб келаётганлигини 
тарихимиз исботлаб беради. Янги йилнинг илк кунларидан қўшни Қозоғистон 
Республикасидаги воқеалар кишини ташвишга солади. 

Суюлтирилган газ нархи кўтарилиши баҳонасида айрим ёвуз кучларнинг ўз 
мақсади сари интилиши, террористик ҳаракатни ниқоблаш орқали халк норози-
лиги дея таърифланиши, бунда “оммавий ахборот” вакилларининг хизмати катта 
бўлганини эътироф этиш мумкин.  

Дастлаб тинчлик митинг ниқоби остида оломон тўпланди. Келтирилган 
важларни ҳукумат асосли деб топди ва тез орада суюлтирилган газнинг нархи 
тушди. Бироқ талаблар бажарилишига қарамасдан, “намойишчилар” тарқалиб 
кетмасдан, қуролли тўқнашувга айланиб, давлат тўнтарилиши ва амалдаги 
конститутцион тузумни ағдаришга айланиб кетди. Тез орада кўрилган тезкор 
чоралар, КХШТ тинчликпарвар кучлари томонидан олиб борилган ҳаракатлар ўз 
самарасини берди. Ташқи ва ички тахдидларнинг олди олинди. Махсус хизмат-
ларнинг тезкор маълумотига қарасак, оммавий тартибсизликларда қатнашиш 
учун 20 мингга яқин шахслар хорижда махсус тайёргарликдан ўтган ва тажрибали 
мутахассислар уларга дарс бергани аниқланди. 

Ватанимиз тарихидан келиб чиқиб, 2005 йил Андижон воқеаларига назар 
солсак,бир ҳодиса инсонни таажжубга солади. Воқеа содир булаётган тунда Ички 
ишлар вазири Зокиржон Алматов Ислом Каримовга ҳолат бўйича шошилинч 
ахборот беради. Натижада тезкор штаб тузилиб, Тошкентдан Андижонга 
самолётда 45 дақиқалик парвоз билан учиб бордилар. Уларни ғарб оммавий 
ахборот журналистлари кутиб олдилар, бунга қойил қолиш керак.Ўзингиз ўйлаб 
кўринг, Европа ва океанорти давлатларида парвоз вақти ўртача 8 соатдан,  
17 соатни ташкил қилса, сафар тайёргарлиги ҳисобга олсак, энг ками билан яна  
2 соатдан, 4 соатгача қўшилади. Тўғрими? Булар шунда 14-май куни келиши 
мумкин бўлар эди. Бундан кўринадики, Улар Андижонда қандай воқеа бўлишини 
олдиндан билишган ва террорчилик ҳаракатини оммавий норозилик деб ёритиш 
мақсад қилинган. 

Ҳозирги мураккаб даврда медиа майдони орқали уруш ҳаракатлари олиб 
борилмоқда. Жумладан, АҚШнинг марказий разведка бошқармасининг оталари-
дан Аллен Даллас шундай деган эди:“Ким келажакда ахборотни бошқарса, у 
дунёни бошқара олади”, деб айтган сўзлари билан кишини ташвишга солади.  

Азиз блогерлик фаолияти билан шуғулланувчи юртдошлар, сизларнинг 
меҳнатингиз таҳсинга лойиқ, сизлар орқали ҳудудлардаги муамммолар ўрганилиб, 
камчиликлар бартараф этилмоқда. Халқимиз ҳуқуқий онгини ўстириш йулида 
блогер Хушнудбек Худойбердиев сингари фуқароларимизга катта раҳмат.  

Бироқ айрим “блогерлик” ниқоби остида фаолият олиб борувчи шахслар 
томонидан жамиятдаги муаммоларни сиёсий тус бериб шарҳлаш, айрим 
раҳбарларнинг камчиликларида давлатни айбдор қилиб ҳокимият вакилларини 
ҳақорат қилиш орқали халқимизнинг давлатга бўлган ишончини камайтиришга 
қаратилган бўлиб, ўзининг ғаразли мақсадини амалга ошириш ҳаракатида. Бундай 
шахсларнинг маълумотига ишонмаслик керак. 

Ўзбекистон Республикаси қонунчилиги билан тарқатилиши тақиқланган 
ахборот мавжуд бўлган Интернет тармоғи веб-сайтидан ва (ёки) веб-сайт 
саҳифаларидан фойдаланишни чеклаш тартиби тўғрисида Низомини эслатиб 
ўтишни жоиз деб билдим. 

1-боб. Умумий қоидалар 
1. Ушбу Низом Ўзбекистон Республикаси қонунчилиги билан тарқатилиши 

тақиқланган ахборотга (кейинги ўринларда тақиқланган ахборот деб аталади) эга 
бутунжаҳон Интернет тармоғи веб-сайтидан ва (ёки) веб-сайт саҳифаларидан 
(кейинги ўринларда Интернет тармоғи ахборот ресурслари деб аталади) фойда-
ланишни чеклаш тартибини белгилайди. 

2. Ушбу Низомнинг амал қилиши Ўзбекистон Республикаси ҳудудида 
фойдаланиш мумкин бўлган барча Интернет тармоғи ахборот ресурсларига татбиқ 
этилади. 

3. Ушбу Низомда қуйидаги асосий тушунчалардан фойдаланилади: 
• Интернет тармоғи барча ахборот ресурслари идентификация 

маълумотлари – ноёб домен номлари, Интернет ахборот тармоғида иденти-
фикациялашга имкон берадиган веб-сайт саҳифалари кўрсаткичлари ва тармоқ 
манзиллари; 

• фойдаланишни чеклаш – фойдаланувчининг Ўзбекистон Республикаси 
ҳудудида муайян Интернет тармоғи ахборот ресурсидан фойдаланишини 
тўхтатишга доир ташкилий ва дастурий-техник чора-тадбирлар мажмуаси; 

• тақиқланган ахборот мавжуд бўлган бутунжаҳон Интернет тармоғи 
ахборот ресурслари реестри (кейинги ўринларда реестр деб аталади) – 
тақиқланган ахборот мавжуд бўлган Интернет тармоғи ахборот ресурслари 
рўйхати. 

4. Интернет тармоғи ахборот ресурсларидан фойдаланишни чеклаш қуйи-
даги тартибда амалга оширилади: 

• тақиқланган ахборот мавжуд бўлган Интернет тармоғи ахборот ресурс-
ларини аниқлаш; 

• тақиқланган ахборот мавжуд бўлган Интернет тармоғи ахборот ресурси 
идентификация маълумотларини зеестрга киритиш; 

• интернет тармоғи ахборот ресурсидан фойдаланишни чеклаш. 
2-боб. Тақиқланган ахборот мавжуд бўлган Интернет тармоғи ахборот 

ресурсларини аниқлаш 
Олдинги таҳрирга қаранг. 
5. Тақиқланган ахборот мавжуд бўлган Интернет тармоғи ахборот ресурс-

ларини аниқлаш мақсадида Ахборот ва оммавий коммуникациялар агент-
лигининг Оммавий коммуникациялар масалалари бўйича маркази томонидан 
қонунчиликда белгиланган тартибда Интернет тармоғи ресурсларининг мони-
торинги юритилади. 

https://lex.uz/docs/3893085?ONDATE=06.09.2018%2000#3897637

(5-банд Ўзбекистон Республикаси Вазирлар Маҳкамасининг 2019 йил 3 июн-
даги 457-сонли қарори таҳририда – Қонун ҳужжатлари маълумотлари миллий 
базаси, 04.06.2019 й., 09/19/457/3235-сон). 

6. Интернет тармоғи ресурсларининг мониторинги, шунингдек, Марказга 
белгиланган тартибда келиб тушган юридик ва жисмоний шахсларнинг мурожаат-
лари асосида ҳам олиб борилади. 

7. Мониторинг натижасида тақиқланган ахборот мавжуд бўлган Интернет 
тармоғи ахборот ресурси аниқланган тақдирда Марказ томонидан бир иш куни 
мобайнида Интернет тармоғи ахборот ресурсида тақиқланган ахборот мавжуд-
лиги юзасидан хулоса тайёрланади. 

8. Марказ хулосасида қуйидагилар акс этган бўлиши керак: 
• хулоса қабул қилинган сана; 
• мониторинг ўтказиш учун асос; 
• ўрганиш предмети (тақиқланган ахборот аниқланган ахборот ресурслари 

рўйхати); 
• ўтказилган мониторинг натижалари. 
9. Мониторинг натижаларини экспертизадан ўтказиш учун Марказ Вазирлар 

Маҳкамасининг 2011 йил 5 августдаги 228-сон Қарори билан ташкил этилган 
Оммавий коммуникациялар соҳасидаги эксперт комиссиясига (кейинги ўринларда 
Эксперт комиссияси деб аталади) мурожаат қилишга ҳақли. 

10. Интернет тармоғи ахборот ресурсининг идентификация маълумотлари 
Реестрга киритилишига асос бўлган Марказ хулосаси ёки Эксперт комиссияси 
қарори юзасидан судга мурожаат қилиниши мумкин. 

3-боб. Интернет тармоғи ахборот ресурси идентификация маълумот-
ларини реестрга киритиш тартиби 

11. Реестрни шакллантириш ва юритиш Марказ томонидан электрон шаклда 
амалга оширилади. 

12. Тақиқланган ахборот мавжуд бўлган Интернет тармоғи ахборот ресурси 
идентификация маълумотларини реестрга киритиш учун қуйидагилар асос 
бўлади: 

• Интернет тармоғи ахборот ресурсида тақиқланган ахборот мавжудлиги 
юзасидан Марказ хулосаси; 

• бутунжаҳон Интернет тармоғида тарқатилаётган ахборотни тақиқланган 
деб эътироф этиш тўғрисида Эксперт комиссиясининг қарори. 

13. Хулоса тайёрлангандан кейин ёки Эксперт комиссиясининг тегишли 
қарорини олгандан кейин Марказ кечиктирмай тақиқланган ахборот мавжуд 
бўлган Интернет тармоғи ахборот ресурси идентификация маълумотларини 
Реестрга киритади. Бунда тегишли асос – хулоса (қарор) кўрсатилиши шарт. 

14. Реестрга киритилган Интернет тармоғи ахборот ресурси идентификация 
маълумотлари ўзгарган тақдирда, Марказнинг олдинги хулосаси ёки Эксперт 
комиссияси қарори янги аниқланган ўзгарган маълумотларни Реестрга киритиш 
учун асос бўлади. 

4-боб. Интернет тармоғи ахборот ресурсларидан фойдаланишни чеклаш 
15. Ўзбекистон Республикаси Ахборот технологиялари ва коммуни-

кацияларини ривожлантириш вазирлиги Интернет тармоғи ахборот ресурс-
ларидан фойдаланишни чеклаш бўйича махсус ваколатли орган (кейинги 
ўринларда махсус ваколатли орган деб аталади) ҳисобланади. 

https://lex.uz/docs/4366506#4367167

16. Махсус ваколатли орган Реестрга киритилган Интернет тармоғи ахборот 
ресурсларидан фойдаланишни чеклашга доир ташкилий ва дастурий-техник чора-
тадбирлар кўради. 

17. Фойдаланишни чеклаш фақат идентификация маълумотлари Реестрга 
киритилган Интернет тармоғи ахборот ресурсларига нисбатан татбиқ этилади. 

18. Фойдаланишни чеклаш чораларини кўриш Интернет тармоғи ахборот 
ресурслари идентификация маълумотлари Реестрга киритилгандан кейин ўн икки 
соат мобайнида амалга оширилади. 

19. Ўзбекистон Республикаси ҳудудида фойдаланилиши чекланган Интернет 
тармоғи ахборот ресурслари Ўзбекистон Республикаси фойдаланувчилари муро-
жаатларига жавобан махсус ваколатли орган қуйидаги маълумотлар берилишини 
таъминлайди: 

• тақиқланган ахборот мавжуд бўлган Интернет тармоғи ахборот ресурси 
идентификация маълумотларининг Реестрга киритилгани ҳақида хабар; 

• мурожаат учун боғланиш маълумотлари. 
5-боб. Тақиқланган ахборот мавжуд бўлган Интернет тармоғи ахборот 

ресурси идентификация маълумотларини реестрдан чиқариш тартиби 
20. Қуйидагилар Марказ томонидан тақиқланган ахборот мавжуд Интернет 

тармоғи ахборот ресурси идентификация маълумотларининг бир сутка давомида 
Реестрдан чиқарилиши учун асос бўлади: 

• Интернет тармоғи ахборот ресурси эгасининг тақиқланган ахборотни 
Интернет тармоғи ресурсидан ўчирилгани тўғрисида ёзма (электрон) мурожаати; 

• тақиқланган ахборот мавжуд бўлган Интернет тармоғи ахборот ресурси 
идентификация маълумотларининг Реестрга киритилиши учун асос бўлган 
Марказ хулосаси ёки Эксперт комиссияси қарорини асоссиз деб ҳисоблаш ёки 
бекор қилиш тўғрисида суд қарорининг қонуний кучга кириши. 

• Шу билан бирга Реестрда тегишли маълумотлар ва уларнинг ўзгариши 
тарихи сақланади. 

21. Интернет тармоғи ахборот ресурси эгасининг тақиқланган ахборотнинг 
Интернет тармоғи ресурсидан ўчирилгани тўғрисида ёзма (электрон) мурожаати 
олингач Марказ бир сутка мобайнида ҳолатни текширади ва Интернет тармоғи 
ахборот ресурси тегишли идентификация маълумотларини Реестрдан чиқаради. 

22. Интернет тармоғи ахборот ресурси идентификация маълумотлари 
Реестрдан чиқарилгач, махсус ваколатли орган фойдаланишни чекловчи тўсиқ-
ларни бир сутка мобайнида олади. 

6-боб. Реестр маълумотларидан фойдаланиш 
23. Давлат ҳокимияти ва бошқаруви органларига уларнинг ваколатлари 

доирасида, шунингдек, Интернет тармоғи ахборот ресурси эгаси бўлган юридик ва 
жисмоний шахсларга уларнинг мурожаатларига кўра Реестр маълумотларидан 
фойдаланишга рухсат этилади. 

Олдинги таҳрирга қаранг. 
24. Реестр маълумотларидан фойдаланишга рухсат бериш тартиби Ахборот 

ва оммавий коммуникациялар агентлиги томонидан белгиланади. 
(24-банд Ўзбекистон Республикаси Вазирлар Маҳкамасининг 2019 йил 3 июн-

даги 457-сонли қарори таҳририда – Қонун ҳужжатлари маълумотлари миллий 
базаси, 04.06.2019 й., 09/19/457/3235-сон). 

https://lex.uz/docs/3893085?ONDATE=06.09.2018%2000#3897677

7-боб. Якунловчи қоида 
25. Мазкур Низом талабларининг бузилишида айбдор бўлган шахслар қонун 

ҳужжатларида белгиланган тартибда жавоб берадилар. 
Сиз, азиз ватандошлардан блогерлик фаолияти билан шуғулланишингиздан 

олдин йўналишингиз турига қараб,аниқ ва пухта билимга эга бўлишингизни сўрар 
эдим. Унутманг, душман ҳамиша айёр ва ҳийлакор бўлиб келган!  

